
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 497 
 

Il-Ħamis, 20 ta’ Diċembru, 2018 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Joseph Grech – Kunsillier 
 
ASSENTI b’APOLOĠIJA (Skont Ordni Permanenti 14A (3)): 
 
Frankie Attard – Kunsillier 
Sarah Xiberras – Ambaxxatur Lokali taz-Zghazagh  
 
ASSENTI: 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

497.1 Qari tal-ittri ta’ apoloġiji 
 

497.1.1 
 
 
497.1.2 
 
 

Is-SE infurmat lill-Kunsill illi s-Sur Frankie Attard mhux ser jilħaq jattendi għal-
laqgħa minħabba raġunijiet ta’ xogħol.  Il-Kunsill ma sabx oġġezzjoni u skużah.  
 
L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 
 

497.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  
 

497.3 Komunikazzjoni mis-Sindku  
 

 

497.3.1 
 
497.3.2 
 
497.3.3  
 
 
497.3.4 
 
 
 
 
 
 
 
 
 
497.3.5 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
L-Onor. Silvio Parnis wieġeb għall-email li ntbgħatet mill-Kunsill fir-rigward il-
problema tal-5-a-side pitch.  Huwa talab lis-Sur Natalino Attard biex jidhol fil-kaz.   
Irċevejna risposta minn naħa tal-Ministeru għal Għawdex dwar it-talba li kien għall-
għajnuna biex jitranġa l-ħajt fi Triq Għajn Tuta li jinsab perikoluż.  It-talba ma ġietx 
aċċettata. 
Is-Sindku spjega illi dan l-aħħar sar it-tqassim tal-kontenituri minn naħa tal-
Wasteserv.  Il-Kunsill spiċċa deher hu għad-disorganizzazzjoni sħiħa li saret minn 
naħa tal-kuntrattur.  Dan minħabba l-fatt li l-Kunsill ipprovda l-post minn fejn 
jinġabru l-kontenituri u għalhekk, in-nies ħasbu li kien il-Kunsill li kien qed 
iqassamhom.  Is-Sindku qal li l-kuntrattur tal-Wasteserv, li kien Magro, spiċċat 
tgħajjar lis-Sindku minħabba l-fatt li l-Kunsill tagħna qed jiġbor il-bulky refuse bil-
ħaddiem assenjat minn naħa tal-Gvern u mhux b’kuntratt lill-privat.  Is-Sindku 
spjega illi l-Kunsill ħareġ għonqu għar-residenti biex jiġbru dawn il-bins u jinqdew 
wara li l-kuntrattur qabad u telaq minn fuq il-post għax ried imur f’post ieħor.  Il-
Wasteserv fehmu s-sitwazzjoni tal-Kunsill u rringrazzjaw lill-Kunsull tal-għajnuna. 
Is-Sindku fakkar illi kien hemm laqgħa mal-Onor. Parnis ġewwa l-Oratorju Don 
Bosco li għaliha kien mistieden il-Kunsill kollu.  Huwa ġibed l-attenzjoni li meta jkun 
hemm laqgħat bħal dawn, il-Kunsill għandu jipprova jkun preżenti. 

497.3.6 
 
 
 
 
 
 
497.3.7 
 
 
497.3.8 
 
 
497.3.9 
 
 
 
 

 
 

497.4 
 
 
 

 
 
 
497.5 

 
 
 

 
497.6 

 
 
 
497.7 
 
 
 

 

Is-Sindku qal li fi Triq it-Torri hemm parti fejn il-kuntrattur tal-ġbir ta’ skart ma jidħol 
peress li hija privata.  Ghalhekk hemm kamra u r-residenti jitfgħu l-iskart tagħom ġo 
fiha.  Pero’ din il-kamra spiċċat post tad-dumping u r-residenti talbu li l-kuntrattur 
jidħol jiġbor l-iskart minn quddiem ir-residenzi.  Meta ċċekkjajna tajjeb mal-
Awtorita’ tal-Artijiet, jidher sew li hemm ġew privat u għalhekk il-kuntrattur ma 
jistgħax jidħol.  Ser nippruvaw li l-kamra tibda tissakkar u l-kuntrattur ikollu kopja 
taċ-ċavetta. 
Is-Sur Robert Tabone daħal fuq il-każ tal-kofinanzjament tal-proġett fuq Miżura 4.3.  
Dan wara li l-bord bidel id-deċiżjoni tiegħu u nforma lill-Kunsill illi ser jagħtih 
Eur33,142 flok Eur51,273. 
Is-Sindku nforma lill-Kunsill illi sar ilment biex jinżabru l-palm tal-iskola iżda l-
Headmistress infurmatna illi m’għandhomx ħaddiema u lanqas flus biex jagħmlu 
dan ix-xogħol. 
Dwar il-kuntratt li ħarġet l-AKL dwar il-ħaddiema tal-iskema, is-Sindku qal li jidher li 
l-problema li forsi jonqsu l-ħaddiema skond in-numru ta’ Kunsilliera ġiet imwarrba.  
Is-Sur Kenneth Cutajar ta’ District Operations wegħdna illi mhux se jsir dan.  
Għalhekk ser naraw ir-Reġjun kif ser jiddeċiedi, jekk il-Kunsilli għandhomx jiffirmaw 
tali kuntratt jew le, u nagħmlu skond id-deċiżjoni. 
 

 

Triq Wenzu Mintoff 
 
Is-Sindku spjega illi l-Ministru għal Għawdex u s-Sur Lorry Apap reġgħu għenu fuq 
din it-triq u se ssir kompluta bit-tieni kisja b’kollox.  Ġie l-kuntrattur biex jara t-triq u 
jidher li hemm xi ftit problemi minħabba l-livelli iżda l-kuntrattur u l-Perit jidher li 
għandhom soluzzjoni. 

 
Miżura 4.3 
 
Ix-xogħolijiet għaddejjin u hemm xi rampa ħierġa għan-nofs li ser titranġa.  It-
trakkijiet ser jgħaddu minn Ta’ Spiteri. 
 
 

Tranġar ta’ parti minn Triq San Girgor 
 
Wara li parti minn Triq San Girgor kienet niżlet u saret perikoluża, din ġiet irranġata 
u jidher li ġiet tajjeb.  Il-Kunsill qabel ma’ dan. 
 

Strina 2018 
 
Din is-sena tqassmu l-envelopes bħas-soltu iżda ma sibniex min jiġborhom.  Is-
Sindku fakkar lill-Kunsill illi nhar is-Sibt 22 ta’ Diċembru se jkun hawn l-E.T. il-
President ta’ Malta fil-5.20pm għall-attivita’ tal-Istrina 2018. 

497.8 
 
 
 
 
 
 
 
 
 
 
 
 
 

 
497.9 
 
497.9.1 
 
 
 
497.9.2 
 
 
497.9.3 
 
 
 
497.9.4 
 
 
497.9.5 
 
 
 

497.10 

 
 
 
 
 
 

Skema Restawr 
 
Peress li l-istima għar-restawr tal-għajn t’Ghajn Tuta kienet telgħet minn Eur10,000 
għal Eur24,000, il-Kunsill kien talab lil Eko Għawdex sabiex iżomm il-fondi li ħa fis-
sena 2018, jerġa’ japplika għall-istess proġett tas-sena 2019, sabiex ikun jista’ 
jgħaqqad il-fondi tas-sentejn li huma flimkien u jkollu biżżejjed fondi biex jagħmel 
dan ix-xogħol.  Din it-talba ma ġietx aċċettata u għalhekk irridu naraw nistgħux 
napplikaw għal xi ħaġa oħra.  Is-Sindku spjega illi ċ-Chairperson kellu f’moħħu li 
jirrestawra n-niċċa tal-Madonna tal-Patri.  Is-Sur Paul Mizzi ssuġġerixxa li tiġi 
restawrata n-niċċa l-vojta fejn kien hemm il-Kurċifiss taċ-ċomb u jsir kopja tal-
Kurċifiss u jitpoġġa fin-niċċa.  Is-SE qalet li trid tiċċekkja jekk il-kopja tkunx eliġibbli 
għall-fondi peress li ma taqgħax bħala restawr.  Għalhekk, ġie deċiż li niċċekkjaw 
jekk dan ikunx eliġibbli, u jekk le, napplikaw għar-restawr tan-niċċa tal-Madonna tal-
Patri. 

 
Ilmenti u Suġġerimenti 
 
Is-Sindku ressaq suġġeriment taċ-Chairperson sabiex issir attivita’ żgħira fl-okkażjoni 
tal-25 sena mit-twaqqif tal-Kunsilli Lokali.  Il-Kunsill iddiskuta li tista’ ssir tifkira 
żgħira u jiġu mistiedna dawk kollha li servew fil-Kunsill Lokali Ta’ Kerċem.  Ġie deċiż 
li jsir hekk. 
Is-Sur David Mizzi ressaq talba ta’ residenta fi Triq Franġisk u Roża Camilleri sabiex 
issir ħadida mar-residenza tagħha.  Ħadd ma sab oġġezzjoni.  Is-Sur Mizzi talab ukoll 
sabiex titranġa l-bankina taċ-Ċentru Parrokkjali.  Ġie deċiż li ssir bil-konkos. 
Is-Sur David Mizzi gibed l-attenzjoni li fi Triq Qasam San Ġorġ ‘l fuq minn niċċa 
dejjem ikun hemm xi nġenji kbar ipparkjati anke matul il-lejl.  Inġibdet l-attenzjoni 
ukoll illi dan l-abbuż isir ukoll fi Triq il-Kalandrijiet.  Ġie deċiż li naraw dwar dan il-
każ. 
Is-Sur Paul Mizzi ssuġġerixxa li jsiru parking bays fi Triq San Girgor.  Ġie deċiż li 
nagħmluhom flimkien ma’ dawk li ser isiru għal Triq l-Avukat A Calleja u Triq l-
Indipendenza. 
Is-Sindku ressaq ilment ta’ persuna li qed titlob sabiex titranġa qagħda tal-ilma 
f’Wied Sansun.  Ġie deċiż li naraw x’hemm bżonn u titranġa.   
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti. 

497.11 
 
 
 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.15pm u ġiet aġġornata għall-Ħamis 17 ta’ Jannar 2019 fil-
5pm.  
 
 
IFFIRMATA                                                                        IFFIRMATA 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
Mario Azzopardi                                                                                  Marianne Sagona 
Sindku                                                                                                   Segretarju Eżekuttiv 
 

 


